
CUAIRT-LITIRCUAIRT-LITIR
Tòisichidh Mòd Nàiseanta Rìoghail na bliadhna
seo air an deireadh sheachdain agus tha an
sgioba againn trang ag obair air na 
h-ullachaidhean mu dheireadh airson Mòd na
bliadhna seo. Tha sinn a’ coimhead air adhart
gu mòr ris agus tha sinn an dòchas gu bheil
sibhse cuideachd!

Bidh an sgioba a’ dèanamh air Glaschu
Diardaoin seo tighinn, far am bidh sinn ag obair
airson seachdain a’ Mhòid air fad. Bidh an oifis
againn stèidhichte ann an Talla Consairt
Rìoghail Ghlaschu airson an t-seachdain. Bidh
sgioba againn cuideachd aig Colaiste Baile
Ghlaschu, gu sònraichte airson farpaisean Mòd
na Cloinne Diluain agus Dimàirt.

‘S e seo am Mòd is motha a tha air a bhith
againn a-rìamh. Bidh mòran ri fhaicinn agus ri
dhèanamh, gach latha agus oidhche. Tha còrr is
80 tachartas an lùib prògram Iomall a’ Mhòid
cuideachd, mar sin dèanaibh cinnteach gum
bidh sibh còmhla rinn, aig Mòd Nàiseanta
Rìoghail Ghlaschu 2026!

‘S e Seachdain a’ Mhòid a th’ ann!‘S e Seachdain a’ Mhòid a th’ ann!

​This year’s Royal National Mòd will kick off
this weekend and the An Comunn team is
busy finalising preparations for this year’s
Mòd. We are really looking forward to it
and we hope you are too!

The staff team will be heading to Glasgow
on Thursday. Our office will be based at
Glasgow Royal Concert Hall for the week.
We will also have a team based in the City
of Glasgow College, particularly for the
Children’s Mòd competitions on Monday
and Tuesday.

This is the biggest Mòd we have ever had,
with lots to see and do each day and
evening. The Mòd Fringe programme has
over 80 events in total, so make sure you
join us at the 2026 Royal National Mòd in
Glasgow between the 9th and 17th of
October!

The Final Countdown!The Final Countdown!



A bheil sibh uile deiseil airson Mòd Ghlaschu?
Bidh seachdain air leth againn, ach trang
cuideachd! Mar sin dèanaibh cinnteach gu
bheil sibh deiseil!

Tha prògram nam farpaisean ri fhaicinn an
seo, agus tha na leabhraichean fhèin rim
faighinn cuideachd. Tha mapa anns a’
phrògram a’ sealltainn far a bheil na diofar
thallaichean.

Gheibhear prògram Iomall a’ Mhòid an seo,
bidh gu lèor a’ dol timcheall a’ bhaile taobh
a-muigh nam farpaisean cuideachd.

‘S urrainnear tiocaidean airson nam prìomh
thachartasan a cheannach an seo. Bidh
tiocaidean làitheil rim faighinn aig na
tallaichean. Dèanaibh cinnteach gun toir sibh
ùine gu leòr dhuibh fhèin mus tòisich na
farpaisean.

Are you all set for the Glasgow Mòd? It’s
going to be a great week but very busy, so
be sure to plan ahead!

You can view the competition programme
here and physical copies are also available.
The programme also features a map which
details all the competition venues. 

The Mòd Fringe programme is available
here, there’s lots to do round about the city
outwith the competitions as well.

Tickets for premier events can be bought
here. Day tickets will be available at
competition venues. Be sure to give yourself
enough time ahead of competitions. 

PLAN AHEAD!BHEIL SIBH DEISEIL?

Tha An Comunn Gàidhealach agus
Comataidh Ionadail Mòd Ghlaschu toilichte 
a bhith a’ taisbeanadh tachartasan ann an
Talla Cèilidh a’ Mhòid fad na seachdainn. 

Le ceòl traidiseanta is craolaidhean bho
Sgioba Radio nan Gàidheal ’s e An Talla
Cèilidh an t-àite as fheàrr gus caraidean a
choinneachadh, èisteachd ri ceòl eadar
farpaisean agus tu air do chuairteachadh le
àrainneachd a’ Mhòid. 

Ged a bhiodh tu ag iarraidh hòro-gheallaidh,
àite coinnichidh no fiù ’s àite far an cuir thu
seachad uair a thìde, bidh An Talla Cèilidh
aig teis-meadhan Mòd Ghlaschu fad na
seachdain. 

An Comunn Gàidhealach and the Mòd 2026
Local Committee are delighted to showcase
Talla Cèilidh a’ Mhòid. 

We have a programme of live traditional
music and broadcasts from Radio nan
Gàidheal throughout the week. An Talla
Cèilidh is the place to meet friends, enjoy a
tune between competitions and experience
the unique atmosphere of the Mòd. 

Whether you’re looking for a hòro-
gheallaidh, a chance to catch up with
familiar faces or simply somewhere to
spend an hour, An Talla Cèilidh is at the
heart of Mòd Ghlaschu all week long. An
Talla Cèilidh will be located in the 
Exhibition Hall, Glasgow Royal 
Concert Hall.

AN TALLA CÈILIDHAN TALLA CÈILIDH

Tha sinn a’ guidhe gach soirbheachas do
na farpaisich gu lèir a bhios a’ gabhail pàirt
aig Mòd Ghlaschu 2026. Ge bith an e seo a’
chiad fharpais agaibh no ma tha sibh a’
tilleadh a-rithist, tha sinn an dòchas gun
còrd e ribh agus gum bi seachdain air leth
agaibh a’ comharrachadh cànan, ceòl
agus cultar na Gàidhlig. Tha sinn a’
coimhead air adhart ri ur faicinn ann an
Glaschu!

To all our competitors, we wish you the very
best of luck for Mòd Ghlaschu 2026!
Whether you’re taking part in your first
competition or returning once again, we
hope you enjoy every moment and have a
fantastic week celebrating Gaelic language,
music and culture. We look forward to
seeing you in Glasgow!

GOOD LUCK TO OUR COMPETITORSTEACHDAIREACHD GU NA FARPAISICH

Tha am Mòd Nàiseanta Rìoghail air leth
sònraichte le bhith a’ toirt
coimhearsnachdan Gàidhlig còmhla. 
Am-bliadhna, bidh farpaisich, luchd-taic
agus luchd-tadhail a’ siubhal a Ghlaschu
bho choimhearsnachdan air feadh na
dùthcha agus, gu dearbh, bho air feadh an 
t-saoghail.

Airson seachdain, thig luchd-labhairt na
Gàidhlig, luchd-ionnsachaidh, luchd-ciùil,
seinneadairean agus teaghlaichean
còmhla gus ar cànan, ceòl agus cultar a
chomharrachadh. Ge bith cò às a tha sibh
a’ siubhal, tha sinn a’ coimhead air adhart
ri fàilte mhòr chridheil a chur oirbh gu Mòd
Ghlaschu 2026.

One of the special things about the Royal
National Mòd is that it brings our Gaelic
communities together. This year,
competitors, supporters and visitors will
be travelling to Glasgow from
communities across the country and
indeed from across the world.

For one week, Gaelic speakers, learners,
musicians, singers and families come
together to celebrate our language,
music and culture. Wherever you’re
travelling from, we look forward to
welcoming you to Mòd Ghlaschu 2026.

COMING TOGETHERA’ TIGHINN CÒMHLA



Remember there is a map at the back of
the Glasgow Royal National Mòd 2026
programmes which are available on the
An Comunn Gàidhealach website.

The competitions at City of Glasgow
College will all be on Cathedral Street.

Cuimhnichibh gu bheil mapa aig cùl
prògraman Mòd Nàiseanta Rìoghail
Ghlaschu 2026, a gheibhear làrach-lìn 
A’ Chomuinn.

’S ann air Sràid na Cathair-eaglaise a bhios
ar farpaisean aig Colaiste Baile Ghlaschu.



Bidh Comuinn a’ Bhaile a tighinn còmhla
airson a’ chiad uair agus a’ taisbeanadh
gach eilean is dùthcha le na tàlantan
iongantach bho gach àite.

An Drochaid will recreate, on stage, the
meeting of many a Highlander and Islander
under the Hielan’ Man’s Umbrella! 

The Glasgow Island Associations come
together for one night only to showcase the
talent that exists across the Highlands and
Islands.  

Don’t miss it!

Tickets available here.

AN DROCHAIDAN DROCHAID

Cuirm a’ comharrachadh dà fhichead
bliadhna bho thòisich an iomairt Foghlam 
tro Mheadhan na Gàidhlig ann an Glaschu
bho fhosgladh aonad Sgoil Sir John Maxwell
chun an latha an-diugh.

https://www.glasgowlife.org.uk/event/1/ar-
cnan-s-ar-cel

Celebrating 4 decades of Gaelic Medium
Education in Glasgow, this evening will take
concertgoers on a nostalgic journey from
the early days of Sir John Maxwell School to
today. 

The journey will be illustrated visually and
accompanied by a score provided by an
orchestra of past and present pupils. This is
sure to be an evening igniting all emotions.

https://www.glasgowlife.org.uk/event/1/ar-
cnan-s-ar-cel

AR CÀNAN’S AR CEÒLAR CÀNAN’S AR CEÒL

Thig a chèilidh còmhla ri aon de na
teaghlaichean as ainmeile ann an saoghal
na Gàidhlig an-diugh. 

Oidhche làn ceòl, òrain, fealla-dhà agus
deagh shunnd còmhla ris na Cormacks
agus an caraidean!

https://www.glasgowlife.org.uk/event/1/cilid
h-le-na-cormacks

Enjoy an evening in the company of one of
Gaeldom’s best-known and much-loved
musical families. 

Join the Cormacks and their friends for an
evening filled with music, song, laughter
and good company. 

An unmissable night of Gaelic music and
entertainment awaits!

https://www.glasgowlife.org.uk/event/1/cilid
h-le-na-cormacks

CÈILIDH NA CÒRMACKSCÈILIDH NA CÒRMACKS

BALLRACHDBALLRACHD MEMBERSHIPMEMBERSHIP
Nuair a bhios sibh a’ ceannach tiocaidean a’
Mhòid, dèanaibh cinnteach gu bheil an còd
ballrachd agaibh ri làimh. Chaidh an còd seo
a sgaoileadh gu buill a’ Chomuinn bho
chionn ghoirid.

Ma tha duilgheadasan sam bith agaibh leis
a’ chòd, no mura d’ fhuair sibh e, cuiribh fios
gu info@ancomunn.co.uk.

Bidh buill A’ Chomunn Gàidhealach a’
faighinn lùghdachadh air prìs tiocaidean a’
Mhòid, mar sin, mur a bheil sibh nur ball mu
thràth, ’s fhiach clàradh airson ballrachd ron
a’ Mhòid!

When purchasing your Mòd tickets, please
make sure you have your An Comunn
Gàidhealach membership discount code
to hand. This was emailed to all members
several weeks ago.

If you have any problems using your code,
or if you did not receive it, please contact
info@ancomunn.co.uk.

Members of An Comunn Gàidhealach
receive a significant discount on Mòd
ticket prices, so if you are not already a
member, it is well worth joining ahead of
the Mòd!

To become a member of An Comunn
Gàidhealach, please click here.

mailto:info@ancomunn.co.uk
mailto:info@ancomunn.co.uk
https://enter.ancomunn.co.uk/users/add


BÀRD A’ CHOMUINNBÀRD A’ CHOMUINN AN COMUNN GÀIDHEALACH BÀRDAN COMUNN GÀIDHEALACH BÀRD

Freumhan

Sìos dhan chaoran

na freumhaichean lùbach

gam cheangal ri fearann

mo dhùthcha.

Lochlannach, Gàidhealach

Gallda – fiù Sasannach –

nan snaimeannan lùbach

a’ fighe an eachdraidh ri chèile.

Riasg agus mòine agus caorann

blàths agus dòrainn is saorsa

uain’ agus donn agus dorcha

lasair is fuachd

boglach is cruas

an dòchais.





Cha bhiodh e comasach am Mòd Nàiseanta
Rìoghail a-ruith às aonais na daoine a bhios
a’ toirt taic gu saor-thoileach gach bliadhna.

Bidh daoine a’ toirt an ùine aca gus
dèanamh cinnteach gum bidh a h-uile càil
a-ruith gu siùbhlach tron t-seachdain. 

Tha e gu sònraichte math sgoilearan agus
òigridh fhaicinn a’ toirt taic, a’ faighinn eòlas
agus a’ cur ris a’ Mhòd nan dòigh fhèin.

Mòran taing dhuibh uile airson ur taic,– cha
b’ urrainn dhuinn a dhèanamh às ur 
n-aonais! 

The Royal National Mòd would not be
possible without the dedicated volunteers
working behind the scenes. 

People are kindly giving their time and
energy to help everything run smoothly
throughout the week . 

It’s particularly wonderful to see pupils and
young people getting involved, gaining
valuable experience and playing their own
part in the Mòd.

A huge thank you to every one of you for
your hard work, commitment and support –
we couldn’t do it without you! 

A HUGE THANK YOU TO OUR VOLUNTEERSTAING DO AR SAOR-THOILICH 

Bu mhath leinn taing mhòr a thoirt do na
leadaidhean a bha ann an oifis Inbhir Nis
an t-seachdain seo gus na duaisean a’
ghlanadh agus an sgioblachadh air
thoiseach air a’ Mhòid. Bidh iad a’ tighinn
a-steach gach bliadhna airson an obair
seo a dhèanamh agus tha sinn gu mòr nur
comain – taing mhòr dhuibh uile!

We would like to say a huge thank you to
the lovely ladies who joined us in our
Inverness office this week, to sort and polish
the trophies ahead of the Mòd. They come
in every year to carry out this work, and we
are incredibly grateful to you all – thank
you!

POLISHING MÒD TROPHIESA’ GLANADH DUAISEAN A’ MHÒID

Tha mòran dhuaisean againn a chaidh a
thilleadh gun bhogsa thairis air na
bliadhnaichean. Dh’fhaodadh gun deach
na bogsaichean sin air chall thar nam
bliadhnaichean, agus mar sin chan eil
bogsa againn airson a h-uile duais a-nis.

Bhiodh e air leth math nan toireadh sibh
sùil aig an taigh agus anns na
lobhtaichean agaibh, air eagal ’s gu bheil
gin de na bogsaichean seo nan laighe mun
cuairt. Bhiodh sinn air leth toilichte an toirt
bhuaibh!

We have many trophies which have been
returned without a box. These boxes may
have gone missing over the years and so
some may be presented without one. 

We would appreciate if previous 
prize-winners could have a look at home
and in your lofts in case there are any
trophy boxes lying around, we would be 
delighted to take them off your hands!

MISSING TROPHY BOXESBOGSAICHEAN A DHÌTH





SGEUL IS SRÙBAG!SGEUL IS SRÙBAG! A STORY AND A CUPPA!A STORY AND A CUPPA!
Sgeul is Srùbag – leugh còmhla rinn tro
sheachdain a’ Mhòid. 

Thoir leat leabhar is gabh srùbag aig Edward
House bho 9m gu 10m gach madainn. Bidh
sgrìobhadairean is bàird ann airson
sgeulachdan is dàin aithris, is bidh greim
bìdh (croissants is rudan milis) rim faighinn
ann cuideachd.

- Diluain: Òrain, pupaidean agus sgeulachd
“Caiptean Cora” ga leughadh le Katie
Hammond.
- Dimàirt: Òrain, pupaidean agus sgeulachd
“Cora: Gaisgeach nan Gràineag” ga
leughadh le Katie Hammond.
- Diciadain: Àm sin dhen bhliadhna a bhith a’
smaoineachadh mu leabhar-là 2027 a
cheannach, ach dè mu dheidhinn fear sa
Ghàidhlig? Bidh Murchadh MacLeòid a’
bruidhinn air na gnàthasan-cainnt a tha a’
dèanamh leabhar-là “Mi Fhìn is Mo Shaoghal”
cho sònraichte.
- Diardaoin: Bidh fàilte air Bàrd Bhaile
Ghlaschu, Niall O’Gallagher, pìosan beaga
bhàrdachd agus criomagan eile a leughadh.
- Dihaoine: Èist ri bàrdachd ùr le Aonghas
Pàdraig Caimbeul, is e a’ leughadh bhon
chruinneachadh ùr aige “Grian is Frasan /
Sunshine and Showers”

Sgeul is Srùbag – read with us throughout
Mòd week.

Take a book with you and have a cupa,
from 9am to 10am every morning at
Edward House. Gaelic writers and poets
will be reading their stories and poetry,
and there will be a steady supply of
pastries.

- Monday: Songs, puppets and the story
“Caiptean Cora” read by Katie Hammond.
- Tuesday: Songs, puppets and the story
“Cora: Gaisgeach nan Gràineag” read by
Katie Hammond.
- Wednesday: It’s that time of year to set
up next year’s diary. But have you
considered using a Gaelic one? Murdo
MacLeod will be telling us about the
Gaelic phrases and facts that make “Mi
Fhìn is Mo Shaoghal” so special.
- Thursday: We welcome Glasgow’s
Gaelic Poet Laureate, Niall O’Gallagher, to
read some snippets of poetry and works
in progress.
- Friday: Enjoy Angus Peter Campbell
reading from his latest collection of Gaelic
poetry, “Grian is Frasan / Sunshine and
Showers”



Ged a tha e duilich an aimsir Albannach a
thomhas, le cinnt bidh Gàidheil againn am
pailteas ann an Glaschu san Dàmhair!

Chithear luchd-ciùil Gàidhealach cliùiteach
a leithid Gary Innes, Raibeart Robasdan,
Eòghann MacEunraig agus mòran eile gus
Mòd Ghlaschu a thoirt gu crìch. Tha Mòd
Ghlaschu 2026 a’ tighinn faisg, agus tha
tiogaidean airson cèilidh deireannaich a’
Mhòid anns na Barrowlands rin ceannachd
a-nis. 

Tha prògram air leth de sheinneadairean
agus cluicheadairean againn dhuibh san
Dàmhair. Na caillibh an cothrom!
Ceannaich na tiogaidean agaibh AN-
DIUGH!

https://www.glasgowlife.org.uk/event/1/g
ael-force-10

With a 100% chance of Gaels in Glasgow this
October, Scottish trad music legends Gary
Innes, Ewen Henderson, Robert Robertson
and a host of special guests are taking to
the iconic Barrowland Ballroom for a one-off
spectacular finale to Royal National Mòd
2026. 

The countdown to Mòd Ghlaschu 2026 is on,
and tickets for our spectacular final night at
the Barrowlands are on sale now. 

Don't miss an incredible line-up of artists
and a night to remember this October.
Get your tickets TODAY before they're gone! 

https://www.glasgowlife.org.uk/event/1/g
ael-force-10

GAEL FORCE 10! GAEL FORCE 10! GAEL FORCE 10! 

https://www.glasgowlife.org.uk/event/1/gael-force-10?fbclid=IwZXh0bgNhZW0CMTAAYnJpZBEwQkxqVVRxVTk2SWhGdE5Pc3NydGMGYXBwX2lkEDIyMjAzOTE3ODgyMDA4OTIAAR4wzS_P5tQHn8vTkc611JLCGNXkpjAxeUKMc9V1jzvbjAQmx9O0Ct-xMx2L0A_aem_f649gnQBxA799pfrbADm-Q
https://www.glasgowlife.org.uk/event/1/gael-force-10?fbclid=IwZXh0bgNhZW0CMTAAYnJpZBEwQkxqVVRxVTk2SWhGdE5Pc3NydGMGYXBwX2lkEDIyMjAzOTE3ODgyMDA4OTIAAR4wzS_P5tQHn8vTkc611JLCGNXkpjAxeUKMc9V1jzvbjAQmx9O0Ct-xMx2L0A_aem_f649gnQBxA799pfrbADm-Q

TADHLAIBH AIR AN IOMALLTADHLAIBH AIR AN IOMALL EXPLORE THE FRINGEEXPLORE THE FRINGE

​Abair prògram a th’ againn dhuibh am
bliadhna. Taing mhòr do gach neach a tha air
a bhith an lùib na tachartasan seo, tha obair
mhòr air a bhith ann!

Tha còrr air 80 tachartasan gu bhith a’ dol
mar phàirt de Iomall a’ Mhòid thairis air an 9
latha, air feadh baile Ghlaschu. Chì sibh am
prògram slàn an seo.  Chì sinn ann sibh!

What a Fringe programme we have for you
this year! A huge thank you to everyone
who has been involved in organising these
events — a tremendous amount of work
has gone into making it happen!

There will be more than 80 events taking
place as part of the Mòd Fringe over the
nine days, right across the city of Glasgow.
You can view the Fringe Programme here.
We’ll see you there!

Ma bhios sibh a’ gabhail pàirt ann am farpais,
a’ cuideachadh, a’ toirt taic do farpaiseach, a’
siubhal a Ghlaschu no dìreach a’ tadhail air
tachartasan an Iomall, nach dèan sibh tag
oirnn air na meadhanan sòisealta agaibh
agus cleachd #mòd2026

Whether you're competing, volunteering,
supporting your child, travelling to Glasgow
or simply enjoying the Fringe, be sure share
your Mòd moments with us and tag us on
social media and use #mòd2026

DÈAN TAG OIRNN!DÈAN TAG OIRNN! SHARE YOUR MÒD!SHARE YOUR MÒD!

https://www.ancomunn.co.uk/nationalmod/mainevents
https://www.ancomunn.co.uk/nationalmod/mainevents


MÒD IONADAIL MHOIREIBHMÒD IONADAIL MHOIREIBH

Chaidh a’ chiad Mòd Ionadail a-riamh a
chumail ann am Moireibh an t-seachdain
sa chaidh, le farpaisean ann an seinn,
bàrdachd, sgeulachdan, òrain-gnìomha,
còisirean, pìobaireachd agus ceòl
ionnsramaid (agus beicearachd!) Chaidh
na farpaisean a chumail ann an Talla Baile
Eilginn airson na Coimhearsnachd agus
ann an Eaglais na Trianaid.

Thàinig farpaisich bho fad is farsaing, às na
h- àiteachan cho fada air falbh ri Drochaid
Chàrr, Fìobha agus Baile Dhubhthaich.

Ghabh sgoiltean ionadail à Hopeman agus
Dallas pàirt ann am farpais nan òran-
ghnìomha, agus rinn còisir inbheach ùr an
turas fad na slighe à Fìobha airson pàirt a
ghabhail – a’ chiad turas a bha iad a-
riamh air àrd-ùrlar farpaiseach!

Uile gu lèir, ghabh 120 farpaiseach pàirt
anns a’ Mhòd, le roghainn de 24 farpais air
a’ chlàr-obrach.

Thuirt Jennifer Gordon, co-chathraiche a’
Mhòid:  “Bha sinn air leth toilichte leis an
taic a fhuair sinn bhon a h-uile duine a bha
an sàs, agus ’s ann air sgàth na taice sin a
bha e comasach dhuinn a’ chiad Mhòd
Ionadail ann am Moireibh a chumail.

Tha am fios-air-ais a fhuair sinn air a bhith
glè chuideachail, agus tha sinn cuideachd
air mòran mholaidhean feumail fhaighinn a
chuidicheas sinn agus sinn ag ullachadh
airson Mòd 2027.“

The first ever Local Mòd in Moray was held
recently, with 120 competitors taking part
in 24 competitions in Elgin. 

Competitors travelled from far and wide,
including from Carrbridge, Fife and Tain,
to take part in singing, poetry, storytelling,
action songs, choral, piping and
instrumental competitions. 

Local schools from Hopeman and Dallas
took part in the action song competition,
while a newly formed adult choir travelled
from Fife for their very first competitive
performance.

Co-Chair Jennifer Gordon said:
“We were delighted with the support we
received from everyone involved, which
made it possible for Moray to host its first
Local Mòd.

The feedback we have received has been
very positive, and we have also received
many helpful suggestions which will help
us as we begin preparations for Mòd
2027.”

MORAY LOCAL MÒDMORAY LOCAL MÒD



MÒD IONADAIL OBAR DHEATHAINMÒD IONADAIL OBAR DHEATHAIN

Tha Fiona NicCoinnich, Oifigear nam Mòdan
Ionadail, air a bhith trang a’ tadhal air
Mòdan air feadh na dùthcha thairis air a’
mhìos a chaidh seachad. An t-seachdain
seo bha i na britheamh aig Mòd Obar
Dheathain, a chaidh a chumail ann an
Acadamaidh Harlaw.

Ann am farpaisean na bliadhna-sa, bha
com-pàirteachadh làidir anns na roinnean
inbheach. Ghabh 20 farpaiseach pàirt anns
na farpaisean seinn aon-neach do
dh’inbhich, agus bha còignear farpaiseach
gu h-iomlan anns na farpaisean duet agus
seinn-ceathrar.

Anns na farpaisean còisir inbheach, ghabh
ochd còisirean pàirt uile gu lèir. 
Bha an Comataidh air leth toilichte taic
fhaighinn bho chòrr is 20 neach saor-
thoileach, nam measg sgoilearan bhon
àrd-sgoil ionadail far a bheil Gàidhlig ga
teagasg. 

Às dèidh a’ Mhòid, thug Màiread NicÌomhair,
tè de’n phrìomh britheamhan, taing don
chomataidh, ag ràdh: “Mar chomataidh,
faodaidh sibh uile a bhith uabhasach
moiteil às na tha sibh air a choileanadh
agus tha sibh uile airidh air 
meal-a-naidheachd. Is math a rinn sibh gu
dearbh agus mealaibh ur naidheachd”

Fiona MacKenzie, Local Mòd Officer, has
been busy visiting Mòds across the
country over the past month. This past
week Fiona visited the Aberdeen Mòd,
which was was held at Harlaw Academy.
It was extremely successful and Fiona
thoroughly enjoyed adjudicating
competitions there.

There was strong participation in the
adult competitions. Twenty competitors
took part in the adult solo singing
competitions, while there were five
competitors in total in the duet and
quartet singing competitions. In the adult
choir competitions, a total of eight choirs
took part.

The Committee was delighted to receive
the support of more than 20 volunteers,
including pupils from the local secondary
school where Gaelic is taught. 

Following the Mòd, Margaret MacIver, one
of the adjudicators, thanked the
committee, saying: “As a committee, you
can all be extremely proud of what you
have achieved and you all deserve
congratulations. You have done very well
indeed, congratulations to you all.

ABERDEEN LOCAL MÒDABERDEEN LOCAL MÒD



MÒD IONADAIL LOCH AILLSEMÒD IONADAIL LOCH AILLSE

Ann am meadhan na seachdain, thadhal
Fiona air Àrd Sgoil a ’Phluic, airson Mòd Loch
Aillse, a chaidh a chumail anns a’ bhun-
sgoil agus san àrd-sgoil. Thairis air dà
latha, bha 46 farpaisean ann uile gu lèir, le
raon farsaing de cho-fharpaisean, nam
measg feadan agus pìobaireachd.

Bha a’ ghrian a’ deàrrsadh air na sgoiltean
agus fuaim nam fìdhlearan, a’ phiàna agus
na guthan ri chluinntinn, agus farpaisich a’
toirt dhuinn na pìosan a tha iad ag
ullachadh airson a’ Mhòd Nàiseanta
Rìoghail ann an Glaschu!

Bha e gu sònraichte misneachail uimhir de
dheugairean fhaicinn a’ gabhail pàirt anns
na farpaisean labhairt agus seinn. Tha e
soilleir gu bheil deagh àm ri teachd aig
seinn Gàidhlig, le òigridh mar seo a’ togail
nan òran a sheinn na ginealaichean
romhpa agus gan cumail beò tro na
guthan aca fhèin.

In the middle of the week, Fiona travelled
to Plockton High School for the Lochalsh
Mòd, which was held in the primary and
secondary schools. Over two days, there
were 46 competitions in total, covering a
wide range of events, including flute and
piping.

The sun was shining over the schools, with
the sound of fiddles, pianos and voices
filling the air, as competitors performed
the pieces they are preparing for the
Royal National Mòd in Glasgow!

It was particularly encouraging to see so
many teenagers taking part in the
speaking and singing competitions. It is
clear that Gaelic singing has a bright
future, with young people like these
learning the songs sung by the
generations before them and keeping
them alive through their own voices.

LOCHALSH LOCAL MÒDLOCHALSH LOCAL MÒD



TAING DHAN LUCHD-MAOINEACHAIDH TAING DHAN LUCHD-MAOINEACHAIDH 

Tha sinn air leth taingeil dha na buidhnean
taic a bhios a’ toirt taic gus Mòd Nàiseanta
Rìoghail a thoirt gu buil gach bliadhna.

Tha an taic seo gar cuideachadh gus
Gàidhlig, ceòl agus cultar a
chomharrachadh agus cothroman a
chruthachadh do choimhearsnachdan
agus do dhaoine òg air feadh Alba.

We are incredibly grateful to all of our
sponsors and supporters whose
generosity helps make the Royal National
Mòd possible each year.

Their support helps us celebrate Gaelic
language, music and culture while
creating opportunities for communities
and young people across Scotland.

THANK YOU TO OUR SPONSORSTHANK YOU TO OUR SPONSORS

A BHEIL SIBH AIRSON TAIC A THOIRT DHAN
MHÒD?
A BHEIL SIBH AIRSON TAIC A THOIRT DHAN
MHÒD?

Am biodh a’ ghnìomhachas no a’
bhuidheann agaibh airson taic a chur ri
aon de prìomh thachartasan cultarail ann
an Alba?

Tha sinn an còmhnaidh toilichte cluinntinn
bho bhuidhnean aig a bheil ùidh ann an
cothroman maoineachaidh, com-
pàirteachasan no taic a chur ri farpaisean
is tachartasan sònraichte.

Nam biodh ùidh agaibh, nach cuiribh fios
thugainn.

Would your business or organisation like
to support one of Scotland’s leading
cultural events?

We are always keen to hear from
organisations interested in sponsorship
opportunities, partnerships or supporting
specific competitions and events.

To find out more, please contact us
directly.

INTERESTED IN SPONSORING 
THE MÒD?
INTERESTED IN SPONSORING 
THE MÒD?



CUIR FIOS THUGAINN MU TACHARTASANCUIR FIOS THUGAINN MU TACHARTASAN

Ma tha tachartasan sam bith gu bhith aig
a’ chòisir agaibh no ma tha sibh a’
cruinneachadh airgead airson a’ Mhòid,
nach cuir sibh fios thugainn agus sgaoilidh
sinn e anns
a’ chuairt-litir. 

Cuir fiosrachadh sam bith gu:
marina@ancomunn.co.uk

TELL US ABOUT AN UPCOMING EVENTTELL US ABOUT AN UPCOMING EVENT

If your choir is having an event, if your
school is fundraising to attend the Mòd or if
you have any other events coming up, get
in touch with us and we can share it in our
newsletter.
 
marina@ancomunn.co.uk

mailto:marina@ancomunn.co.uk
mailto:marina@ancomunn.co.uk


CINN-LATHA MÒDAN RI THIGHINNCINN-LATHA MÒDAN RI THIGHINN

9 - 17 Dàmhair 2026  Glaschu
8 - 16 Dàmhair 2027  Eileanan Siar
6 - 14 Dàmhair 2028  An t-Òban

FUTURE MOD DATESFUTURE MOD DATES

9 - 17 October 2026  Glasgow
8 - 16 October 2027  Western Isles
6 - 14 October 2028  Oban

